IZMJENE I DOPUNE AKREDITACIJSKIH STANDARDA 
ZA DOM ZDRAVLJA

Molimo zdravstvene i drugi profesionalce da aktivno učestvuju u izmjenama i dopunama određenih akreditacijski standarda.
Vaše izmjene i dopune možete poslati na e-mail: akaz@akaz.ba, Hvala!

	DOSADAŠNJI UPITI
	ODGOVORI AKAZ-a

	1A
	Standardi ne sadrže dio koji se odnosi na upravljanje organizacionom jedinicom. Mogu se prenijeti bolnički standardi u ovom dijelu jer i u DZ treba u organizacionim jedinicama ostvariti sve što se ostvaruje u bolničkom dijelu (planiranje, razvoj i edukacija). Postoji samo jedan dio koji se odnosi na timski rad.
	Slažemo se i to ćemo uraditi u skoro vrijeme.

	1B.51
	O kakvom je sporazumu riječ? Sporazum o odgovornosti
	To je britanska terminologija. Ovaj kriterij se briše.



	1B.58 - 1B.66
	Okvirni plan odgovornosti je nešto što nije poznato u praksi. Pošto se u svakoj ustanovi donosi godišnji plan rada možda bi trebalo napraviti izmjenu i ne predviđati poseban plan, nego tražiti da se u godišnji plan rada  uvrste pobrojani elementi. Neki od  njih su već sastavni dio godišnjeg plana rada.
	Slažemo se, pa se kriteriji 1B.58 – 1B.62 brišu. Pobrojani elementi već su sadržani u prethodnim kriterijima. Kriterij 1B.63 ispravljen glasi: Dom zdravlja usvaja kodeks ponašanja koji se odnosi na sve zaposlene. Brišu se kriteriji 1B.64 – 1B.66.

	1B.73
	Možda bi trebalo isključiti odbor. Donešen je Zakon o internoj reviziji u javnom sektoru u Federaciji BiH (SN Federacije BiH, br.47/08) koji predviđa osnivanje jedinica za internu reviziju unutar ustanova, odnosno vršenje ovih poslova od strane ministarstva finansija ako pravno lice ne ispunjava uslove za osnivanje jedinice. Za potrebe revizije postoje i posebne procedure koje propisuje Federalna agencija.
	Slažemo se, pa izjava glasi: ...Internu reviziju provodi jedinica za internu reviziju u domu zdravlja ili nadležno ministarstvo finansija ako pravno lice ne ispunjava uslove za osnivanje jedinice.

	1B.74

	Zahtjeva za obeštećenjima gotovo da i neme u primarnoj zaštiti i ne bi ih trebalo opterećivati posebnim tijelom za to. Zahtjev za obeštećenjem mora razmatrati upravni odbor i bilo bi dovoljno da ovo prati osoba zadužena za upravljanje žalbama. Šta bi bio odbor za uslove službe/usluga? Može li se to vezati za zdrava radna mjesta? Treba voditi računa o tome da ima DZ sa malim brojem zaposlenika, kojima će jako teško biti oformiti 10-12 komisija i ažurirati njihov rad. 
	Slažemo se. Ovaj kriterij se briše.

	1C.79
	Trebalo bi pojasniti o čemu je riječ. Ko treba da obezbijedi ekspertizu i savjetovanje o ljudskim resursima upravnom odboru i u kojoj formi?
	Ovaj kriterij se briše. U našim uslovima, smjernice bi trebalo dobivati od nadležnog ministarstva zdravstva, zavoda za javno zdravstvo, zavoda zdravstvenog osiguranja i profesionalnih komora, ali je to daleko od ekspertize. U posljednje vrijeme bilo je međunarodnih projekata u vezi sa ljudskim resursima, pa treba konsultovati te projekte.

	1C.80
	Ono što se odnosi na strategiju ljudskih resursa vezati na jednom mjestu (1 C 80, 1 C 97...)
	Dopunjen kriterij glasi: Postoji datirana dokumentirana strategija ljudskih resursa koja je u skladu sa legislativom, uvezana s poslovnim planom doma zdravlja i tako oblikovana da omogućuje radne uslove koji vode... itd. kao u kriteriju 1C.97.

	1C.84
	Organizacijski plan razvoja? Da li treba ustanove opterećivati novim planovima? Zar nije dovoljna strategija upravljanja ljudskim resursima koja se razrađuje kroz godišnje planove.
	Slažemo se. Ovaj kriterij se briše.

	1C.87
	Ovo je neprecizno. Kako će se vršiti provjera ispunjenosti? Ako se neće nešto precizirati, ovaj kriterij treba isključiti.
	Slažemo se. Ovaj kriterij se briše.

	1C.94
	Ovdje bi prije trebalo ubaciti politiku o zabrani svih oblika diskriminacije 
	Slažemo se. Ispravljeni kriterij glasi: Postoji datirana, dokumentirana politika o zabrani svih oblika diskriminacije. S ovim u vezi ispravljeni kriterij 1C.95 glasi: Slučajevi diskriminacije i mobbinga na radnom mjestu se prate i dokumentiraju.

	1C.96
	Trebalo utvrditi i obavezu da se te procedure napišu
	Napisane politike i procedure se podrazumijevaju iz izjave. Ovo je poželjan a ne nužan kriterij.


	1C.99
	Umjesto „angažiranja i odabira“ da stoji „odabira i zapošljavanja“
	Slažemo se. Ispravljen kriterij glasi: Postoje datirane, dokumentirane procedure odabira i zapošljavanja novog kadra...


	1C.102
	1 C 102 i 1 C 111 riječ je o istom dokumentu. Ovako izgleda da se traže dva.
	Kriterij 1C.102 se briše i ostaje samo 1C.111

	1C.106
	1 C 104 i 1 C 106 definišu isto.
	Kriterij 1C.106 se briše i ostaje samo 1C.104


	1C.112
	Radna mjesta sa posebnim uslovima se određuju na osnovu nalaza instituta zaštite na radu i ima ih još u DZ
	Ispravljeni kriterij glasi: Dom zdravlja određuje radna mjesta sa posebnim uslovima na osnovu nalaza instituta zaštite na radu ili druge nadležne institucij.

	1C.113
	Riječ je o ugovoru o radu, a ne o radnom odnosu. Poslodavac je dužan ugovor o radu zaključiti sa zaposlenikom na dan početka rada.  Ako to ne učini dužan mu je dati pismenu izjavu (u roku od 30 dana ako je riječ o radnom odnosu na određeno vrijeme, odnosno na dan početka rada ako je riječ o radnom odnosu na određeno vrijeme). Ako to ne učini, smatra se da je zasnovao radni odnos na neodređeno vrijeme. 
	Ispravljeni kriterij glasi: Svi zapšoslenici sklapaju s poslodavcem ugovor o radu.
U Uputstvo se stavlja tekst lijevo.

	1C.118
	U ovoj situaciji se zaposlenicima se nudi novi ugovor o radu
	Ispravljeni kriterij glasi: Zaposlenici se konultuju u slučaju bilo kakve izmjene radnih zadataka i uslova zaposlenja. U toj situaciji zaposlenicima se nudi novi ugovor o radu.

	1C.120
	Ovo što je nabrojano nije sastavni dio opisa posla. Jedno su uslovi i to je već predviđeno tačkom 1 C 102. Opis je opis posla koji treba raditi, uz uključenje odgovornosti.
	Ispravljeni kriterij glasi: Za svako radno mjesto postoji odgovarajući opis posla i odgovornosti zaposlenog.

	1C.121
	Prezahtjevno. Dovoljno kad se procijeni i tada se pravi izmjena pravilnika.

	Ovaj kriterij se briše.

	1C.123
	Mogu biti i kucani mašinom. Možda „unešeni u pisanu dokumentaciju“
	Ovaj kriterij  se ispravlja i glasi: Svi podaci pisani rukom, pisaćom mašinom i elektronski, u skladu su sa važećim zakonima o zaštiti podataka.

	1C.124
	„koje ih opisuju“ - formulacija
	Ukucati na Google pod navodnicima frazu «koji ih opisuju». Dobije se 11.100 stranica. Prema tome, formulacija nije sporna.


	
	Standardi za bolnice predviđaju neke procedure u oblasti upravljanja ljudskim resursima koje bi trebalo dodati DZ (prihvatanje i odbijanje poklona, procedure za rukovođenje osobljem- molbe, zahtjevi, politika o zabrani pušenja, upotrebe alkohola i droga, skrining osoblja, zdravu prehranu)
	To ćemo uraditi u skoro vrijeme.

	1C.154
	„koordinacija sastavnica“?
	Umjesto podmetnutog termina «sastavnica» ispravlja se u «koordinacija organizacionih jedinica»


	1C.155
	Multidisciplinarni timovi nemaju status radnih jedinica
	Slažemo se. Ispravljen kriterij glasi: Multidisciplinarni timovi su priznata forma rada unutar doma zdravlja.


	1G.314
	Pojasniti
	Termin «utilizacija resursa» nije opće poznat. Proces upravljanja uslugama uključuje ocjenu korištenja resursa za te usluge (ljudi, vrijeme, podaci, informacije, novac).

	1I.407
	Ne postoji ovakva vrsta registracije

	Ovaj kriterij se briše.

	1K.450
	Prezahtjevno
	Briše se termin «ugovornih sporazuma» i zamjenjuje terminom «Prilikom ugovaranja». U akreditacijskim standardima za bolnice postoji ovaj kriterij pod 8.7. Kriterij je poželjan a ne obavezan.

	1L
	Upravljanje nekretninama i objektima (objekti su nekretnine, treba iz naslova isključiti „i objektima“). Prostorije su u zgradama i ne treba ih posebno nabrajati. Nekretnina je i zemljište, ali je ono državno.
	Slažemo se. Naziv standarda 1L je Upravljanje nekretninama i opremom. U svim kriterijima brišu se «objekti»: kriteriji 1L.479,480,481,483.

	1L.482
	Ovo se ne može uvoditi kao obavezno. Za naše uslove je preskupo.
	Ovo je jako poželjan kriterij, dakle, nije obavezan.


	1L.488
	Formulacija „održavanje i testiranje planova“
	Ispravka: Postoje datirane, dokumentirane procedure za izvršenje planova i probna testiranja za slučaj... itd.



	1L.489
	Pojasniti. Da li se misli na davanje u zakup viška prostora i opreme? Drugo upravljanje ne dolazi u obzir jer je zabranjena prodaja.
	Tako je. Ispravljen kriterij treba da glasi: Postoje datirane, dokumentirane procedure za davanje u zakup viška prostora i opreme.

	1L.490
	Možda bi trebalo koristiti drugi termin a ne „imovina“. Kupovinu nekretnina, opreme, ...
	Slažemo se. Ispravljen kriterij glasi: Postoje datirane, dokumentirane procedure za kupovinu nekretnina i opreme.


	1L.492
	Pojasniti na šta se misli
	Nejasno, slažemo se. Ispravljen kriterij glasi: Postoje datirane, dokumentirane procedure za popis inventara i popisne liste.


	1L.493
	Da li je ova procedura zalutala? Trebala bi biti u kontroli infekcija
	Nije zalutala. Ovdje se održavanje higijene odnosi na prostore i opremu. Radi jasnoće dodaje se «prostorija i opreme» iza «čišćenja».

	1L.504

	Ovo bi trebala biti procedura, a ne politika
	Slažemo se. Ispravlja se na «procedura».


	1L.510
	Obično se radi plan održavanja objekata
	Prihvata se tekuća terminolgija kad se misli na isto. Dakle, postoji plan održavanja objekata doma zdravlja.


	1M
	Uključiti i obavezu razvrstavanja žalbi, analize i korištenja rezultata analize za potrebe poboljšanja kvaliteta
	Slažemo se. Dodaje se novi kriterij 1M.526a koji glasi: Osoblje koje je zaposleno u administriranju žalbi razvrstava ih, analizira i koristi rezultate analize za potrebe poboljšanjasigurnosti i kvaliteta.

	1N.530
	Razmotriti formulaciju
	Slažemo se. Ispravljen kriterij: Postoji informacioni sistem kojim se prati doprinos osoblja u izražavanju stavova po pitanju ostvarivanja radnih prava i položaja u organizaciji.

	 1N.531

	Ako je riječ o prigovorima onda je to domen upravljanja ljudskim resursima. Ovdje je samo riječ o izražavanju stavova.

	Ovaj kriterij se briše.

	2A.13 – 2A.23 i 2D
	Sigurnost i zdravlje na radu 2A 13 – 2 A 23 i 2D Zdravo radno mjesto se prepliću. Trebalo bi odvojiti zdravlje od sigurnosti ili ova dva poglavlja povezati na odgovarajući način. Kriteriji u različitim poglavljima o istoj stvari izazivaju zabunu.
	Molimo da se konkretno ukaže na kriterije koji su isti ili se preklapaju!

	2B.29
	Kod nas direktori ne izdaju ovakve certifikate

	Ovaj kriterij se briše.

	2C.54
	Specificirati na koje lijekove se misli
	Dodaje se Uputstvo: «Kontolisani lijekovi» su narkotički i psihotropni lijekovi. Vidi i 3B.54


	2C.58
	Prebaciti kod incidentnih. Trebalo bi kod incidentnih ubaciti zajednički kriterij da se prijave, anlize i praćenja rade u svim organizacionim jedinicama. Ovako se kod nekih spominju, kod nekih ne. Isto važi i za ostale zajedničke stvari (žalbe, planove upravljanja rizikom i kvalitetom, procjene rizika)
	Slažemo se, i to će se dodati u novom poglavlju o organizacionim jedinicama. 
Međutim, u ovom slučaju (bezbjednost), riječ je o izgredima (incidenti u širem smislu) i incidentima bezbjednosti, pa ga ne treba brkati sa medicinskim incidentima koji vrijede za druge službe. Zato ovaj kriterij treba da ostane na ovom mjestu.

	2C.61
	Takva služba ne može biti. Da li se misli na proceduru ili osobu koja će vršiti ispitivanje?
	Slažemo se. Popravljen kriterij glasi: Postoji procedura za ispitivanje u slučajevima nasilnog ili uvredljivog ponašanja osoblja.

	2D.82
2D.83
	Dovoljan je program imunizacije, a ne politika i procedura o programu imunizacije
	Slažemo se, kao kod 5.114 za bolnice: Postoji program imunizacije osoblja.Dodaje se

Uputstvo: za osoblje koje je izloženo opasnosti od zaraze ustanova osigurava imunizaciju protiv B hepatitisa. Briše se kriterij 2D.83

	2D.87
	Razmotriti formulaciju „zdravstveni nadzor opasnosti na radnom mjestu“

	Vidi komentar za bolničke standarde – 5.121

	2E.104
	„Obični“ zamijeniti sa „komunalni“


	Riječ «obični» mijenja se sa «komunalni».

	2E.105
	Ambulantni otpad ne postoji kao kategorija. Pobrojati na koje vrste otpada iz ambulanti se odnosi
	Briše se riječ «ambulantnog» a ostalo ostaje.

	2E.106
	Ova procedura je već pomenuta

	Ne znam na kojem mjestu, osim pod 5E.115 (stomatologija)?

	2E.108
	Da li se odnosi na infektivni otpad?

	Ne. Riječ je o «kabastom» otpadu.

	2E.121
	Da li je negdje spomenuta procedura pranja ruku?

	Da, kod 5.112 (stomatologija). Taj kriterij stavlja se kao novi – uslovno 120a, jer se Higijena odnosi na sve organizacione jedinice. 

	2E.130 – 2E.132 i
2E.137
	Ovo radi zavod za javno zdravstvo a ne DZ

	Slažemo se, pa se kriteriji 2E.130 – 2E.132 brišu, dok ćemo za kriterij 2E.137 staviti da ovo vrijedi uslovno ako sanitarni nadzor provodi HES.

	2E.139
	Treba predvidjeti da se ovdje urade procedure, nema nekih federalnih uputstava
	Slažemo se. Neki DZs ovo su ugradili u pravilnike. Predlaže se sljedeći tekst kriterija: Medicinski uređaji se dekontaminiraju i steriliziraju u skladu sa dokumentiranim procedurama ili je to pitanje regulisano pravilnikom ustanove.

	2E.143 – 2E.146

	Registri i zaštita okoliša su u nadležnosti zavoda za javno zdravstvo.
	Od kriterija ostaje samo 2E.145, ostali se brišu.

	2G.222
	Trebalo bi predvidjeti izradu procedura interne kontrole

	Revidirani kriterij:  Postoji dokumentirana, datirana procedura za internu kontrolu kvaliteta laboratorija za tuberkulozu,...

	3A.30
3A.31
	Trebalo bi uključiti u upravljanje dokumentacijom

	Slažemo se. Kriteriji 3A.30 i 3A.31 sele se u poglavlje 4J i postaju kriteriji 4J.288 i 4J.289.

	3B.44
	Da li je registar adekvatan naziv?
	Kriterij je neprecizan. Dopunjen kriterij: Dom zdravlja ima Registar lijekova s osnovama farmakoterapije i listu lijekova koji se osiguranicima mogu propisati na teret sredstava kantonalnog zavoda osiguranja.


	3B.54
	Isključiti dio vezan za istraživanje. To je pripadajući dio kriterija 3 B55

	Slažemo se. Briše se dio rečenice iza zapete.

	3.B.64
	Da li ovdje treba i strategija?
	Ne treba! Riječ «strategija» briše se iz kriterija i uputstva.


	3C
	Da li je ovaj standard vezan za mišljenje osoblja o kvalitetu svog rada ili i za zadovoljstvo osoblja. Iz uputa proizilazi i jedno i drugo. Trebalo bi razdvojiti mjerenje zadovoljstva osoblja i prebaciti u upravljanje ljudskim resursima (kao kod bolnica).
	Osim spominjanja «zadovoljstvo radnim mjestom» samo u jednom navratu, nigdje se više ne govori o ispitivanju zadovoljstva osoblja. Dakle, ovaj standard odnosi se isključivo na ispitivanje stavova osoblja u vezi sa uslovima rada. Radi jasnoće, u izjavi standarda briše se riječ «kvalitetu» i zamjenjuje se «uslovima».

	4B.40
	„privatnost informacija“? politika o povjerljivosti – dodati „informacija“


	Očigledna greška. Umjeto «privatnost» treba stoji «povjerljivost». Mijenja se i «politika o povjerljivosti» u politika o povjerljivosti informacija».

	4B.63
	Umjesto „postupak“ „procedura“
	Slažemo se, ispravlja se u «procedura».


	4B.71

	Treba li etički komitet biti ovdje?
	Treba.

	4E.96
	Zašto menadžer?

	Tako je u Engleskoj. Ispravlja se kriterij tako da početni dio glasi: Imenovana je osoba koja je odgovorna...

	4E.100
	Ove informacije treba uključiti u vodič prije nego u povratne informacije o uslugama

	Naravno, standardni set informacija o uslugama za pacijente koji je manje-više nepromjenljiv treba da bude u vodiču, ali ovdje se prije radi o kategoriji FAQ koje se daju bilo na web sajtu bilo u obliku letaka. Kad se sakupi dovoljan broj istih ili sličnih upita i odgovora, onda se oni prebacuju u vodič za pacijente.

	4E.101
	Uvesti obavezu anketiranja u svim službama najmanje jednom godišnje
	Dopuna na kraju rečenice: najmanje jednom godišnje.

	4G.140
	Dodati i procedure trijaže

	Procedure za pružanje hitnih usluga uključuju po definiciji hitnih stanja – trijažu i to ne treba posebno naglašavati.

	4G.141
	Proširiti na sve invalide

	Slažemo se. Umjesto «ratnih invalida» - «svih invalida» 

	4I.192
	Precizirati „za obavljanje službe“. „opis obima usluga“-formulacija
	Umjesto «za obavljanje službe» - «za obavljanje laaboratorijskih poslova». „Opis obima usluga“ mijenja se u «opis svih usluga koje se pružaju»

	4I.210
	Trebalo bi uključiti i procedure


	Slažemo se. Dakle, «politike i procedure».

	4I.238
	Ocjenjuju se ukupne doze radijacije, bez obzira da li su procedure česte ili ne
	Izmijenjen kriterij glasi: Služba ocjenjuje ukupne doze radijacije koje primaju pacijenti.

	5A.1
	Da li ovo treba da radi DZ?


	Bilo bi dobro da radi. Kriterij je poželjan, ne i obavezan.

	5E.89
	Da li je neophodna posebna strategija u odnosu na strategiju DZ?
	To je pitanje forme. Ako će strategija trajne edukacije, Strategija QI (5E.88), stragegija IS (5E.90) i procedure kontrole infekcije (5E.111) na nivou DZ detaljno pokriti specifičnost stomatološke službe, onda se to može dati tamo gdje se prvi put spominje na nivou DZ. 


	5E.90
	Ova strategija je na nivou DZ

	Vidi prethodni komentar.


	5E.111
	Da li procedure kontrole infekcije za stomatološku službu treba vezati sa procedurama kontrole infekcije u DZ? Moraju li imati odvojene?
	Vidi komentar pod tačkom 5E.89

	5F.231
5F.232


	Ovdje bi prije bila politika
	Slažemo se. Riječ «procedura» zamjenjuje se sa «politika».

	5G
	Standard 5 G Porodična medicina bi trebalo isključiti
	Ne slažemo se. Neki kriteriji za porodičnu medicinu (zajednički sa nivoom DZ) spominju se isključivo ovdje. U budućoj reviziji uradiće se takva redukcija preklapajućih kriterija.


	5M.460

	Isključiti posjetioce
	Riječ «posjetiocima» zamjenjuje se sa «pratnji».

	5M.468-  5M.470
	Da li ovo treba da radi DZ? Ako prikuplja te podatke treba ih nekome proslijeđivati.
	Ova tri kriterija su poželjna, ali nisu obavezna, kao kod bolničkih kriterija.


	6A
	Isključiti iz naslova riječ „infrastrukture“

	Slažemo se. Na svim mjestima (npr. 6A.2) gdje se to pominje, riječ «infrastruktura» se briše.

	6A.1
	Precizirati plan čega
	U kriteriju se navodi «plan koji se odnosi na objekte». Preciznije: «plan za održavanje objekta».


	6A.7

	Kako će se vršiti ocjena ovog kriterija bez preciziranja?
	Vanjski ocjenjivači će pregledati usaglašenosti sa zakonskim zahtjevima, npr. protupožarna zaštita, dispozicija otpadnih materija i sl, a tražiće se i nalazi i mišljenje inspekcije ako se vanjskom ocjenom utvrdi da je obejakt opasan za osoblje, pacijente i posjetioce.

	6B.34
	Ovo je u drugim službama politika, a ne procedura

	Slažemo se. Riječ «procedura zamjenjuje se sa «politika»

	6E.90
	Prebaciti u recepciju
	Ne treba prebacicivati ništa jer već postoji isti kriterij pod 6D.74. Ne znam kako je ovo ovdje zalutalo. Dakle, cijeli nepotrebni i pogrešni kriterij 6E.90 se briše.

	6E.94
	Dodati i procedure DDD
	To je zapravo kriterij 6E.95, a ne 6E.94. Dodaje se iza riječi «štetočina»: ,odnosno izvršenoj dezinfekciji, dezinsekciji i deratizaciji.








































































































































































































































































